
— 1 — 

....enplegua ere %1,2 haziko da 

 Urriaren 5etik 9ra bitar-

teko astea 

Iturria: Ekonomia Zuzendaritza 

Enpleguak, lanaldi osoko lanpos-

tuetan neurtuta, bilakaera positi-

boari eutsiko dio, %1,2ko hazkun-

dearekin 2026an eta                         

%1,0koarekin 2027an. Hazkunde 

hori 12.000 eta 10.000 lanpostu in-

guru sortzearen parekoa da, hurre-

nez hurren.  

Euskal ekonomia %2,2 haziko da 2026an eta... 

Iturria: Ekonomia Zuzendaritza. 

Ekonomia Zuzendaritzaren kal-

kuluen arabera, Euskal BPGa   

%2,2 haziko da 2026an. Ziurga-

betasun geopolitikoak handia 

izaten jarraitzen duen arren eta 

energiaren garestitzearekin lotu-

tako arriskuek bere horretan ja-

rraitzen duten arren, jarduerak 

hazkunde-erritmo sendoa man-

tentzea espero da bigarren seihi-

lekoan. 2027rako %1,9ko hazkun-

dea aurreikusten da.  

BPGaren hazkundearen aurreikuspena 

Urriaren 5etik 9ra bitar-

teko astea 

Euskal ekonomiaren termometroa 101,8an kokatu da 

Iturria: Ekonomia Zuzendaritza. 

Irailean, euskal ekonomiaren ter-

mometroa 101,8an kokatu zen, 

hazkunde biziaren eremu barruan 

jarraituz. Barne eskari aldekoak 

abuztuarekiko hobekuntza txiki 

bat ahalbidetu du, non kontsumo-

ak inbertsioaren bultzada galera 

konpentsatu duen. Sektoreka, zer-

bitzuen dinamismoak eutsi dio be-

rriro ahultasun zantzuak erakusten 

dituen industriaren bilakaerari. 

IPIa %3,3 murriztu zen abuztuan urte arteko tasan 

Iturria: Eustat 

Eustaten arabera, Euskadiko in-

dustria produkzioa urte batetik 

bestera %3,3 murriztu zen abuz-

tuan. Helburu ekonomikoaren 

arabera, behera egin zuen kon-

tsumo ondasunen (-%2,0), bitar-

teko ondasunen (-%4,9) eta eki-

poen (-%8,0) produkzioak, ener-

gia, berriz, %12,7 igo zen. Hala 

ere, urtarriletik abuztura bitarte-

ko metatuan, euskal industriaren-

tzat estrategikoa den, ekipo on-

dasunen ekoizpena, %2,5 hazi 

zen urte arteko tasan.  

Industria produkzioaren indizea 

